ՀԻՄՆԱՎՈՐՈՒՄ
«ԳՈՒՅՔ ՓՈԽԱՆՑԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը 
Հայաստանի Հանրապետության կառավարության 2023 թվականի հոկտեմբերի 19-ի թիվ 1807-Լ որոշմամբ հաստատվել է Լեռնային Ղարաբաղից բռնի տեղահանված անձանց մարդասիրական օգնության բաշխման կարգը։ Լեռնային Ղարաբաղից 2023 թվականի սեպտեմբերից 19-ից բռնի տեղահանված անձանց աջակցության նպատակով օտարերկրյա պետությունների, միջազգային կազմակերպությունների, ֆիզիկական, իրավաբանական անձանց կողմից Հայաստանի Հանրապետությանը բնաիրային եղանակով անհատույց փոխանցված, ինչպես նաև Հայաստանի Հանրապետության կառավարության կողմից ձեռք բերված մարդասիրական օգնության բաշխման աշխատանքներն իրականացվելու են նշված կարգի համաձայն։ Ընդ որում,  Հայաստանի Հանրապետության կառավարության 2023 թվականի հոկտեմբերի 19-ի թիվ 1807-Լ որոշման հավելվածի 4-րդ կետի համաձայն՝ աջակցության ընդունման, հաշվառման, գույքագրման և պահեստավորման ապահովումը, բացառությամբ դեղերի, բժշկական նշանակության ապրանքների, բժշկական սարքերի ու սարքավորումների, իրականացվում է Հայաստանի Հանրապետության ներքին գործերի նախարարության  կողմից։ 
Հայաստանի Հանրապետության քաղաքացի Գեղանուշ Երանոսյանի կողմից ներմուծվել է գույք, որը նախատեսվում է փոխանցել Ներքին գործերի նախարարությանը՝ մարդասիրական օգնության բաշխման նպատակով։
2. Կարգավորման նպատակը և բնույթը
		Ներկայացվող նախագծով կարգավորվում են Հայաստանի Հանրապետության տարածք ներմուծմված ապրանքը ՀՀ պետական եկամուտների կոմիտեի կողմից ՀՀ ներքին գործերի նախարարությանը փախանցելու իրավահարաբերությունները:
3. Իրավական ակտի կիրառման դեպքում ակնկալվող արդյունքը
[bookmark: _GoBack]Նախագծի ընդունման պարագայում ՀՀ ներմուծված գույքը կփոխանցվի ՀՀ ներքին գործերի նախարարությանը՝ մարդասիրական օգնության բաշխման նպատակով:
	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծով ՀՀ պետական բյուջեի եկամուտների և ծախսերի հնարավոր ավելացում կամ նվազեցում չի նախատեսվում:
   5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում ռազմավարական փաստաթղթերից:


ՀՀ ներքին գործերի նախարարություն
